
YNLIEDING

Fryslan is de moaiste provinsje fan Nederlan. Wy, dy’t hjir wenje, wisten dat al in hiel skoft.

Mar tsjintwurdich hawwe wy as Fryslan ‘de moaiste provinsje fan Nederlan’ ek as offisjele titel krigen.
Dér meie wy grutsk op wéze. Fryslan is sa prachtich, om’t it [anskip sa iepen en wiid is en rést utstrielet.
Mar ek, om't it Frysk-eigene stiet foar: meiinoar en foarinoar. Nei elkoarren omsjen en jin rjochtsje op
de takomst. It hoecht dan ek net te fernuverjen dat Fryslan in grut midden- en lytsbedriuw (MKB) ken,
wer’t hurd wurke wurdt yn grutte selsstannigens. Hijir binne wy drok dwaande te wurkjen foar en oan ‘e
generaasje fan moarn: fanéf de basisskoalle oant it heger beropsinderwiis en yn ‘e takomst ek oant de
universiteit ta. Dat freget om beleaning en noch mear ynset.

Beleaning:

- as provinsjebestjoer te soargjen dat Fryslan noch moaier wurdt.

- de Friezen noch mear romte krije en bettere kdnsen krije op wurk en in bettere takomst.
- as provinsje de tikelteammen wei te nimmen en tsjinstber te wézen oan ‘e maatskippij.
- in provinsjebestjoer dat him foar 100% ynset foar us provinsje!

De ChristenUnie wol by in iepen Bibel polityk bedriuwe. Wy wolle us politike kar meitsje as neifolgers
fan Jezus Christus. Dat liedt ta in polityk fan tsjinstberens oan ‘e maatskippij, it ferdigenjen fan us ge-
astlike en politike frijheden, it opkommen foar it gesin, foar kwetsberen, earbied foar it libben en in kar
foar duorsumens. Yn in tiid fan krisis op krisis, lit de ChristenUnie har ynspirearje troch de Bibel om
ynsicht te krijen yn en rjochting te jaan oan de fraachstikken fan oerheid en maatskippij fan hjoed de
dei. En dat moat fansels net allinnich by wurden bliuwe. Want sizzen is neat, mar dwaan in ding. Yn
de 6frGne jierren hat de ChristenUnie sjen litten fanut kristlik-sosjale utgongspunten ferantwurdlikheid
drage te kinnen.

De ChristenUnie sjocht de oerheid as tsjinner fan God. Hja soarget yn it ramt fan har mooglikheden
foar goede ranebetingsten foar in maatskippij, dér’'t minsken ta harren rjocht komme en yn frede en
harmony mei elkoar libje. De ChristenUnie wol har dérby tsjinstber opstelle as in stabile en belutsen
kristlik-sosjale partij mei in boadskip fan hope en utsicht; in partij, dér't minsken op bouwe kinne. Dit
boadskip haldt yn dat wy yn ‘e polityk yn it leauwen harkje wolle nei wat God yn Syn Wurd seit wat Hy
mei de maatskippij foar hat: it tsjinjen fan God en it leafhawwen fan ‘e minsken.

Wy leauwe dat yn dat tsjinjen fan God en de neisten it goede libben opbloeie sil. In minske stiet net
op himsels en kin net alles sels bepale. It is krekt oarsom: minsken komme pas ta bloei, as hja harren
ferantwoordlik fiele, foar elkoar soargje en mei respekt mei elkoar omgeane. Fanut de wittenskip dat
wy as minsken yn Fryslan oan elkoar jin binne, meie wy meiinoar gearwurkje oan in sine en bloeiende
leefberens fan Us maatskippij.

De bysindere tiid dy’t wy as provinsje temijitte geane, freget om yngripende besluten. Dizze beslu-
ten hawwe te krijen mei it takenpakket, de omfang en finansjele hushalding fan it middenbestjoer.
De ChristenUnie wol in provinsje dy’t belutsen is by Us maatskippij. Dat freget ek fan Us provinsjaal
bestjoer slachfeardigens, transparansje, iepenens en klantfreonlik operearjen. Wichtich is, dat troch
it provinsjaal bestjoer oare spilers yn it maatskiplik spektrum, dér't mei gearwurke wurdt (befolking,
gemeenten en oare bestjoeren, kennisynstellingen, bedriuwslibben ensafh.) hiel betiid belutsen wurde
moatte by beslutfoarmingsprosessen.

IEPENBIER BESTJOER

Provinsje

Fryslan moat bliuwe! Mar sinder de franje dy’t der troch de jierren hinne by kommen is. Sterk, ienfaldich
en sunich. It moat dudlik wéze hokker ferantwurdlikheden by hokker oerheid hearre. Dabele ferantwurd-
likheden tusken gemeenten, provinsje en ryk moat sa folle as mooglik besocht wurde foar te kommen.
Yn it rapport Ruimte, Regie en Rekenschap (bekend as it rapport-Lodders) ut 2008, steane de taken fan
de Provinsje omskreaun. Dizze binne troch it Ynterprovinsjaal Oerlis (IPO) oerset yn in Profyl Provinsje.
De folgjende taken binne beskreaun as typysk provinsjale taken:

romtlike Gntwikkeling en wetterbehear; miljeu, enerzjy en klimaat; fitaal plattelan; regionale berikberens
en iepenbier ferfier; regionale ekonomy; kulturele ynfrastruktuer en monumintesoarch; kwaliteit iepenbier
bestjoer; Fryske taal en kultuer.

Fryslan is in prachtige provinsje mei in protte ferskaat. Friezen stean bekend om harren nochterens en
mienskipssin, mar ek om harren eigensinnigheid. Dy eigenskippen binne ek op it bestjoerlik méd werom
te finen. Hjirby spilet in kooperative halding nei boargers, bedriuwen, ynstellingen en gemeenten in sin-
trale rol. Mei-inoar en foar elkoar!

Foar de ChristenUnie is it wichtich dat taken fan ‘e Provinsje yntegraal oanpakt wurde. Dat freget om
in slachfeardige organisaasje dy’t net yn hokjes tinkt, mar dy’t each hat foar reitsflakken tusken wetter,
ekonomy, duorsumens, rekreaasje/toerisme en romte.

De ChristenUnie mient dat Fryslan der skerp op wéze moat dat regeljouwing net steapele wurdt.

Te gau wurdt de Europeeske regeljouwing ferswierre mei oanfoljende regels ut De Haach. Goede re-
gelingen wurde sa fiersten te yngewikkeld en dat rekket ndernimmers en boargers. Wer ‘t it mooglik is,
moat de provinsje dat reparearije litte. Dat oanbelanget bygelyks wetjouwing yn it ramt fan Natura 2000.

Noardlike gearwurking

De ChristenUnie giet foar de selsstannigens fan Fryslan. Utstellen om Fryslan op gean te litten yn in
lansdiel Noard (landsdeel Noord) sille Us stipe net krije. Mar wy binne wol foar in yntinsive gearwurking
yn it noardlik gebiet. Ofstimming yn it Noarden is needsaaklik. Op it méd fan bygelyks automatisearjen of
personielstsjinsten kin mei elkoar it ynkeapjen plakfine as dit in effisjinsjefoardiel jout.

De gearwurkingsorganisaasje Noard Nederlan (Samenwerkingsorganisatie Noord Nederland/SNN) hat
syn wearde op it méd fan it oanknoopjen en it tsjinjen ta subsydzjestreamen, mar moat wol in utfierings-
organisaasje bliuwe. De ChristenUnie is foar in lykwichtige ferhalding yn it deistich bestjoer fan de SNN.
Dat is no net it gefal om’t Drinte mei twa stédsbestjoeren yn de SNN fertsjintwurdige is.

As dy situatie net feroaret, easket de ChristenUnie ek in posysje foar Landstad A7.

De ChristenUnie wol de folgjende maatregel:
. De Gnbalans yn it deistich bestjoer fan SNN wurdt opheve. It bestjoer wurdt of beheind ta fert-
sjintwurdigers fan ‘e provinsjes, of Utwreide mei in fertsjintwurdiger fan Landstad A7.

Gemeenten

De ChristenUnie achtet it fan grut belang dat gemeenten stabyl en bestjoerskréftich binne. Ynisjativen
om te fusearjen moatte fanut de gemeenten sels komme. De Provinsje hat as taak it proses om te
kommen ta sa’n nij gearstalde gemeente te hifkjen oan it Ryksbeliedsramt en de Fryske utgongspun-
ten, dy’t de Steaten hjiroer oannommen hawwe. De ChristenUnie beskdget Ljouwert Gnbestriden as
haadstéd fan ‘e Provinsje Fryslan.

De ChristenUnie hat hjirby it folgjende stanpunt:
. By (nije) weryndieling mei de posysje fan Ljouwert as haadstéd fan ‘e provinsje net yn gefaar
komme.

Europa

Europa is wichtich foar Fryslan. By de lanlike oerheid leit de fokus faak tefolle allinnich op ‘e Ranestéd.
Europa set him lykwols yn foar sterke regio’s. Europeeske struktuerfiinsen drage by oan it fersterkjen
fan ‘e kennisekonomy yn Fryslan. Dit is essinsjeel om hjir in sterke en sine ekonomy te halden.

Wetterskip

De ChristenUnie is foarstanner fan it tebek bringen fan bestjoerlike drokte. Dérom pleitet de Chris-
tenUnie foar it bestjoerlik gearfoegjen fan Wetterskip Fryslan en de Provinsje. It Wetterskip kin as
utfieringsorganisaasje bestean bliuwe. Yn Fryslan is dat ienfaldich om’t de grinzen fan wetterskip en
provinsje gearfalle.

De ChristenUnie wol de folgjende maatregel:
. Provinsje en Wetterskip Fryslan wurde bestjoerlik gearfoege.

Feiligens

De Kommissaris fan ‘e Keninginne hat in aktive rol op it méd fan feiligens. By kalamiteiten hat er in
kodrdinearjende en as it dér ta komt in liedingjaande rol. Provinsjale en gemeentlike rampenplannen
moatte geregeldwei op aktualiteit en effektiviteit hifke wurde. Boppedat moatte de plannen op elkoar
Ofstimd wéze.

Der is lanlik foar keazen it foarsitterskip fan ‘e Feilichheidsregio del te lizzen by de boargemaster fan
‘e haadstéd. Om’t no yn it nije regearakkoart fan VVD en CDA it sizzen is fan in nasjonale polysje mei
tsien polysjeregio’s, pleitet de ChristenUnie derfoar de rol fan foarsitter fan de Feilichheidsregio ferfolje
te litten troch de Kommissaris fan ‘e Keninginne.

De ChristenUnie wol de folgjende maatregel:

. De Kommissaris fan ‘e Keninginne wurdt foarsitter fan ‘e Feilichheidsregio.
- %

FINANSJES

Mei troch de ekonomyske krisis steane de provinsjale utjeften inder grutte druk. Fanut it Pro-
vinsjeflins wurdt gans minder bydroegen oan de provinsjale begrutting. It Ryk moat de Provins-
jes lykwols by steat stellen bliuwe foar de folle utfiering fan it middenbestjoer. By it oerdragen
fan rykstaken nei de Provinsje hearre dérom foldwaande middels beskikber steld te wurden.
Wat us oanbelanget: gjin jild betsjut ek gjin taak!

De ChristenUnie Fryslan is der fan oertsjige dat de Provinsje in autonome bestjoerslaach
bliuwe moat. Fryslan moat eigen ferantwurdlikheid en sizzenskip oer syn finansjele middels
halde. Hjirby past in iepen hushalding mei in eigen robust belestinggebiet. De Provinsje moat
har middels wol op active en ferstannige wize ynsette.

It weardefést halden fan it NUON-fermogen is foar de ChristenUnie net in doel op himsels.
Sparjen is goed, mar dan as middel yn tsjinst fan ‘e mienskip. It NUON-fermogen kin de kom-
mende tsientallen jierren stapfoets brikt wurde foar projekten fan duorsumens. In diel fan it
fermogen is ynvestearre yn it projekt ‘Skjinne Fryske Enerzjy’. Dit projekt fertsjinnet neifolging.
Betingst foar it ynsetten fan it NUON-kapitaal is dat it te’'n goede komt oan de Fryske mienskip.
It jild moat ynvestearre wurde yn flnsen dér’t ek rendemint op makke wurdt.

De ChristenUnie hat de folgjende stanpunten:

. It oerdragen fan taken fan Ryk nei Provinsje moat mei foldwaande budzjetten;
gjin jild, gjin taak.

. It weardefést halden fan it NUON-fermogen is net in doel op himsels.

. It NUON-fermogen wurdt ynset yn rendearjende folvearjende flnsen.

ROMTE, LANBOU EN NATOER

De kristlike fysje op rintmasterskip is foar de ChristenUnie utgongspunt foar de ynrjochting fan
en it omgean mei us leefomjouwing. Op it plattelan binne lan- en tunbou wichtige faktoren as
dragers fan de ekonomy én de leefberens. Boppedat is de grinbline lanbou (benammen ik-
kerbou en greidbuorkerij) fan grut belang foar it ynstanhalden fan it iepen karakter fan it lanlik
gebiet.

Fryslan telt tweintich Natura 2000-gebieten. Foar seis fan dizze gebieten moat de Provinsje in
behearsplan skriuwe. Yn sa’n behearsplan wurdt beskreaun hoe’t de gebieten mei de measte
wearde beskermd, beheard en Untwikkele wurde. It plan jout ek oan hokker aktiviteiten sinder
fergunning fan de Natoerbeskermingswet plakfine kinne. Foar de ChristenUnie is it in wichtige
saak dat agrariérs yn en rGnom de Natura 2000-gebieten folop oan it wurk kinne en reewillich
binne as it deroan leit te ynvestearjen yn flankearjend belied.

Natoerintwikkeling

No’t der yn it nije regearakkoart gjin jild mear frijmakke wurdt foar de oanlis fan de Ekologyske Haad
Struktuer moat de Provinsje har de kommende jierren benammen rjochtsje op it ynrjochtsjen fan ge-
bieten dy’t al yn it ramt fan de EHS oankocht binne.

De ChristenUnie nimt de hjirnei te neamen stanpunten yn:

. It agrarysk Gndernimmen kriget de romte, ek yn Natura 2000-gebieten.

. As it dérta komt, Gntwikkelet de Provinsje flankearjend belied om Gndernimmers rinom Natura
2000 gebieten yn ‘e mijitte te kommen.

. De Provinsje beheint har de kommende jierren op de ynrjochting fan oankochte gebieten yn
de Ekologyske Haad Struktuer.

. De Provinsje set har yn om skaadwurking binnen de Nasjonale Lanskippen tsjin te gean.

Yn de Nasjonale Lanskippen moat it indernimmen mooglik bliuwe.
Lanbou

Foar de ChristenUnie is it wichtich om sekuer om te gean mei it lanlik gebiet, benammen ut respekt
foar Gods skepping. It lanlik gebiet hat in essinsjele rol as rekreaasjegebiet en als libbensromte foar
ferskate planten en bisten. Oantreklike lanskippen mei pleatsen dy’t der ‘as katedralen’ yn steane’,
binne wichtich foar it Fryske plattelan.

De ChristenUnie hat each foar de spanning dy’t der bestiet tusken nasjonaal lanskipsbehear en it yntin-
sive greidbuorkjen. Nasjonaal lanskipsbehear kin helpe by it ynstanhalden fan lytsskalige bedriuwen.
Lytsskalige boerebedriuwen en biologyske lanbou passe hjirby.

ChristenUnie

De ChristenUnie pleitet foar de folgjende maatregels:

. De Provinsje Fryslan jout romte foar skaalfergrutting yn ‘e lanbou Gnder betingst dat der rek-
kening halden wurdt mei de lanskiplike ynpassing, it wolwézen fan ‘e bisten en it weidzje litten.

. Nijbou fan stallen is allinnich tastien op gr(n fan in goed byldkwaliteitsplan. Stallen moatte
passen yn it lanskip en binne ynnovatyf op it méd fan duorsumens.

. Boeren krije de romte foar alternative ynkomsteboarnen lykas boerewinkels, soarchbuorke

rijen en rekreaasje; hja kinne taken fersoargje foar agrarysk natoerbehear (griene tsjinsten) of
wetterbehear (blauwe tsjinsten).

. Der moat stribbe wurde nei in yntinsive gearwurking fan Fryske kennisynstituten, lykas Van
Hall en Dairy Campus, mei de oerheid en boerebedriuwen.

Greidefligelbehear

De greidefigelstan nimt hast jierliks fierder 6f. De maatregels yn it ramt fan it agrarysk natoerbehear
wurde te fersnipele oer te folle gebieten utfierd. Goede gearwurking tusken behearders, frijwilligers en
oerheid is tige wichtich. Dérby moat ynset wurde op de meast kansrike greidefligelkearngebieten.

De ChristenUnie wol de folgjende maatregel:

. Yntinsyf greideflgelbehear wurdt konsintrearre yn fiif oant tsien gebieten yn Fryslan ta, wér’t
ekstra ynset wurdt om de greidefligelstan te befoarderjen. It giet hjirby om gebieten mei in substansjele
omfieming, ynklusyf in skyl fan [anbougrdn fan agrariérs dy’t in greidefigelfreonlik behear fiere.

.

Fiskerij

Fryslan hat fan alds in protte op mei fiskerij. Troch de needsaaklike fangstbeheinings kaam dizze
sektor de |éste tsien jier swier Gnder druk. It falt de fiskerijmienskippen yn Us Provinsje dértroch swier.
Der binne Europeeske flinsen dy’t de fiskerij helpe de oergong te meitsjen nei duorsume foarmen fan
fiskerij. Om dizze finsen benutsje te kinnen, moat de Provinsje ek in finansjele bydrage leverje. De
ChristenUnie wol dat de Provinsje Fryslan dat romhertich docht.

. De Provinsje Fryslan stipet de Fryske fiskerijmienskippen om de oergong te meitsjen nei duor-
sume foarmen fan fiskerij.

WETTERBEHEAR

De ChristenUnie stjoert oan op in natoerlik behear fan wetter, dat minder &fhinklik is fan in ferskaat
oan technyske maatregels. In protte leechlizzende gebieten binne gaadlik foar wetterberging, wylst
heechlizzende gebieten harren mear liene foar bebouwing. It oan no ta hantearre utgongspunt by it
wetterbehear ‘peil folget funksje’, moat omblge wurde nei ‘funksje folget peil’.

De ChristenUnie fynt dat ferantwurdlikheden sa folle mooglik binnen de wetterkeat oppakt wurde moat.
Dat betsjut bygelyks dat dyjinge dy’t yn it drinkwetter foarsjocht ek ferantwurdlik is foar it suverjen fan
it drinkwetter.

De Provinsje hat oandielen yn it wetterbedriuw Vitens. De ChristenUnie is foarstanner fan uitwreiding
fan dat oandielenpakket ta in robust pakket, sadat de Provinsje sizzenskip kriget oer it bedriuw. It
NUON-jild kin brikt wurde foar it oankeapjen.

De ChristenUnie is derop tsjin it wetterpeil fan de Iselmar te ferheegjen. Al wie it allinnich mar fanwege
de prachtige histoaryske kustplakken. Dy soenen by drastyske ferheging fan it wetterpeil yn gefaar
komme. Om yn te stean foar foldwaande wetterberging yn de Iselmar moat der in gemaal boud wurde.
De Iselmar is wichtich as swietwetter-reservoir. Dérom moat it salt wurden fan de Iselmar tsjingien
wurde. De ChristenUnie haldt fést oan de bou fan in nij gemaal by Lauwerseach.

De Alde Feanen is in kwetsber natoergebiet. Hjirby is der gjin romte foar yntinsive farbewegings.
De ChristenUnie makket har sterk foar it tebek bringen fan beropsfeart troch de Alde Feanen.

De ChristenUnie hat de folgjende stanpunten:

. Wetterskip en Provinsje wurde op bestjoerlik nivo gearfoege om wetterbehear effektiver en ef
fisjinter organisearje te kinnen.

. Wetterkeatbehear wurdt fierder Utwurke troch de ferantwurdlikheden fan begjin oant ein dudlik
by deselde partij del te lizzen.

. De Provinsje Fryslan wreidet har oandielenpakket yn wetterbedriuw Vitens ut.

. It wetterpeil fan de Iselmar wurdt net ferhege; der komt in gemaal om te soargjen foar fold
waande wetteropfang.

. Der komt in nij gemaal by Lauwerseach.

. Yn de Alde Feanen wurdt swier skipfeartferkear werombrocht.

[ i

MILJEU, ENERZJY EN KLIMAAT

It provinsjale miljeubelied fan ‘e ChristenUnie stiet yn it teken fan de Bibelske opdracht om te bouwen
en te bewarjen. Wy binne behearders en brikers fan Gods skepping, en net ferbrikers dérfan. Wy
behearen de ierde yn it begryp dat wy har trochjouwe oan us bern.

De ChristenUnie wol dat Fryslan fandf 2050 net mear 6fhinklik is fan einige (fossile) enerzjyboarnen,
mar folslein gebrik makket fan fernijbere enerzjy (lykas sinne, wyn, biomassa). Alle enerzjyplannen
fan ‘e Provinsje moatte dit doel neistribje. Foar de plannen oant 2050 moat in sekure 6fwaging makke
wurde tusken de miljeuaspekten en oare aspekten sa as feiligens en ekonomy.

De Provinsje hat in taak as it giet om fergunningsferliening en hanthavenjen. De ChristenUnie fynt dat
de Provinsje dizze taak oan de iene kant sels serieus nimme moat, mar oan ‘e oare kant ek fertrouwen
jaan moat oan Gndernimmers dy’t kear op kear bewiisd hawwe harren oan de regels te halden. Yn dat
gefal kin de kontréle op in bedriuw fermindere wurde. Regelmijittige oertreders kinne wis rekenje op in
hurde en konsekwinte hanthavenjen. De ChristenUnie is fan miening dat miljeuhandhaveners net allin-
nich in kontrolearjende taak, mar benammen ek in advisearjende taak hawwe.

De ChristenUnie stelt de folgjende maatregels foar:

Miljeu en klimaat

. De Provinsje hat in foarbyldfunksje as it giet om duorsumens. De eigen gebouwen, ark en be-
driuwsfiering moatte foldwaan oan de stelde noarmen fan duorsumens of dy sels te boppe
gean.

. Fryslan is fanéf 2050 net mear 6fhinklik fan einige (fossile) enerzjyboarnen, mar brikt allinnich
noch fernijbere enerzjy.

. Ljochtoerdied troch bedriuwen, lanbou en strjitteferljochting wurdt fermindere, yn it foardiel fan
ien fan ‘e kearnkwaliteiten fan it Fryske lanskip: it tsjuster.

. Dér't it kin, wurdt tOke ferljochting tapast lans provinsjale wegen (ferljochting dimmet by 6fnim-
mende ferkearsyntinsiteit).

. Bedriuwen dy’t har oan de regels halde, komme Gnder in myld kontrélerezjym. Regelmijittige
oertreders kinne lykwols wis rekenje op in hurde oanpak.

. Strange miljeueasken binne goed, mar meie net sa Ut de Europeeske pas rinne, dat Fryslan

hjirtroch op ekonomyske efterstan komt.

Enerzjy:

. De Provinsje stimulearret bedriuwen om te kommen ta duorsum opwekjen fan enerzjy yn des-
intrale duorsume enerzjysintrales.

. It Fins Skjinne Fryske Enerzjy wurdt fierder Gntwikkele en ynset om duorsume enerzjy- ynitia-
tiven yn ‘e Provinsje te stimulearjen.

. Elektryske mobiliteit wurdt stimulearre troch oanlis fan oplaadpunten by meiinoarride-sammel-
oerstapplakken (‘carpool’-plakken) en parkearfoarsjennings.

. De Ofslutdyk wurdt in enerzjydyk troch gebrik te meitsjen fan ynnovatyfe enerzjyopwekjen.

. Op of deun by de Ofslutdyk komt in grut wynmiinepark.

. It belied foar it klusterjen fan wynmiinen wurdt trochset.

FITAAL PLATTELAN

Op in fitaal plattelan kin by it soad libbe, wenne, wurke en rekreéerd wurde. De Provinsje is as gebiets-
regisseur de oanwiisde bestjoerslaach om de fitaliteit fan it plattelan te befoarderjen. Ferrommeljen
en fersnippeljen moatte wy foar sjen te kommen. In Provinsjaal Omjouwingsplan is hjirfoar in gaadlik
ynstrumint.

Demografyske Ontwikkelingen bedriigje de fitaliteit fan it plattelan. It tal jonge gesinnen nimt of, wylst it
oantal alderen tanimt. Dit hat befolkingskrimp en leechstan fan wenten ta gefolch. Dértroch komme de
foarsjennings yn it gebiet, sa as skoallen, winkels, kultuerynstellings, sinenssoarch en sportfoarsjen-
nings Onder druk te stean. De krimpgebieten stelle Us foar grutte utdagings as it giet om it fersterkjen
fan de lokale ekonomy en it ynstanhalden fan in goed wenklimaat. It is wichtich dat gemeenten hjirby
regionaal operearje. In goed foarbyld is it Sosjaal-Ekonomysk Masterplan yn Noardeast Fryslan, werby
fiif gemeenten, it bedriuwslibben, de Provinsje Fryslan en Europa meiinoar projekten opsette dy’t de
regio fersterkje. Soksoarte gebietsrjochte oanpak fertsjinnet neifolge te wurden yn oare regio’s wer’t
wurkgelegenheid en sosjale kwaliteit in ympuls nedich binne. It utfieren fan soksoarte masterplannen
ferget grutte ynvestearrings oer in lange termyn. In provinsjale finansjele bydrage kin hjirby net Gnt-
brekke.

It ferpauperjen yn ‘e doarpen en ‘e stéden moat tsjingien wurde, sadat it oantreklik is yn dy plak-
ken wenje te bliuwen. Sintrumdoarpen moatte harren rjochtsje op wurkgelegenheid. Dérby past ek
it klusterjen fan bedriuweterreinen. De sintrumdoarpen soene sa folle mooglik op fytséfstan fan de
wendoarpen lizze moatte. Leechstan wurdt bestriden troch de besteande wenningfoarrie op it plattelan
sadanich oan te passen dat minsken dér in lange tiid wenje bliuwe kinne. De ChristenUnie is foarstan-
ner om partikuliere wennings hjirfoar gaadlik te meitsjen. Dit is mooglik troch it libbensrinbestendich
meitsjen fan de wennings en ek mei help fan domotica-tapassings (b.g. yn Hallum) dy’t bygelyks ek
soarchoproppen fanut hiis mooglik meitsje. De sosjale omjouwing kin fuortsterke wurde troch it stimu-
learjen fan buertsoarch. De ChristenUnie wil hjirfoar in fins oprjochtsje, bygelyks om in prebearprojekt
(pilot) Ut te fieren; hjirfoar soe NUON-jild oansprutsen wurde kinne.

De ChristenUnie wol de folgjende maatregelen:

. Foar Noardwest en Sudeast Fryslan wurde masterplannen Gntwikkele nei it model
fan it Sosjaal-Ekonomysk Masterplan yn Noardeast Fryslan. Doel is meiinoar gear te
wurkjen oan in s(ine en sterke ekonomy.

. Wer'’t it mooglik is, wurde grutte provinsjale ynfrastrukturele projekten kombinearre
mei oanlis fan haadynfrastruktuer foar grien gas en gléstried.

. Yn (potinsjele) krimpgebieten wurde prebearprojekten (pilots) opset om alderen langer
yn harren eigen h(s en op it plattelan wenije litte te kinnen.

. De provinsjale stipefunksje Doarpswurk wurdt Gnderbrocht by it program Fitaal Plat-
telan.

REGIONALE BERIKBERENS EN IEPENBIER FERFIER

De dikestruktuer fan Fryslan is folop yn Gntwikkeling. As alle dikeprojekten utfierd binne, is Fryslan wat
nije wegen oangiet ree foar de takomst. Algeduerich moat der omtinken bliuwe foar it oanpakken fan
knipepunten en it ferbeterjen fan de ferkearsfeiligens. De ChristenUnie is ree wer’t it mooglik is dikepro-
jekten te fersoberjen, as dértroch de utfiering goedkeaper wurdt. Dérby kin tocht wurde oan smellere
dykprofielen. Hjirby mei net ynlevere wurde op de ferkearsfeiligens.

De brede doelutkearing fan it Ryk oan de Provinsje wurdt koarte mei 5 prosint. De ChristenUnie fynt dat
dit yn it foarste plak te’n goede komme moat oan it iepenbier ferfier en pas dérnei oan de fierdere yn-
frastruktuer. lepenbier ferfier is ien fan ‘e dragers fan in fitaal plattelan. Goede IF-ferbinings stimulearje
de leefberens en halde it plattelan oantreklik as wengebiet foar likegoed de jongerein as de alderein.

De ChristenUnie fynt dat de spoardyk Ljouwert — Swol yntinsivearre wurde moat. Der is utsteld om op
dit trajekt trije treinen yn ‘e oere ride te litten. De ChristenUnie pleitet derfoar dat yn de nije konsesje yn
2015 ek de fjirde trein yn ‘e oere regele en féstlein wurdt.

Fryslan hat in ticht netwurk fan busferfier mei sterke en swakke linen. De ChristenUnie is derfoar om in
part hjirfan te desintralisearjen. Gemeenten soene dizze linen oanbesteegje kinne oan in lokale ferfier-
der dy’t ek learlinge- en WMO-ferfier regelje. Mei de desintralisaasje wurdt ek it budzjet oan gemeenten
oerdroegen.

De binnen- of lytse feart is in duorsume en ien fan de minst fersmoargjende foarmen fan frachtferfier.
De Provinsje moat soargje foar goede farberens fan de haadfarwegen fan Fryslan en har ynsette om
knipepunten op te lossen. Feiligens op it wetter moat garandearre wéze. By de haadfarwegen moat
gendch romte wéze foar wetterblne yndustry. De ChristenUnie is foarstanner fan it Gntwikkeljen fan in
sokssoarte bedriuweterrein by Skdlenboarch.

Regionale bereikbaarheid en OV - vervolg

De ChristenUnie hat de folgjende stanpunten:

Fryslan is wat de dikestruktuer oangiet, sjoen yn it ramt fan it Regionaal Spesifyk Pak-
ket en nei de utfiering fan ferskate uttochte ynfrastrukturele projekten troch de Pro-
vinsje, ree foar de takomst. Nije ynvestearrings yn diken binne oarnearre foar it oan-
pakken fan knipepunten of it ferbetterjen fan ferkearsfeiligens.

De Provinsje soarget foar sterke bus- en treinlinen op it plattelan. Yn oerlis mei ge
meenten wurdt it tichte lokale ferfier desintralisearre nei de gemeenten; dy krije dér
foar ek de finansjele middels fan de Provinsje.

De konsesje yn it iepenbier ferfier kriget de maksimale rintiid, keppele oan binende
Ofspraken oer it duorsum meitsjen fan it materiaal. Dat moat oerienstimme mei de kar
dy’t de Provinsje makket foar it gebrlk fan biogas en elektrisiteit.

Alle iepenbier ferfier giet de kommende fjouwer jier oer op biobranstof, it leafst produs
earre yn Fryslan.

Yn 2015 riden der fjouwer treinen yn ‘e oere tusken Ljouwert en Swol.

Der komt in heechweardige spoardyk tusken Grins en It Hearrenfean mei in stasjon yn
Drachten, sa as yn it ferline 6fpraat is.

De Provinsje stimulearret Gndersyk nei ynnovative foarmen fan iepenbier ferfier, lykas
de superbus fan Wubbo Ockels.

Yn it ramt fan de keatmobiliteit komme feartsjinsten yn Fryslan Gnder ferantwurdlikens
fan de Provinsje Fryslan. Betingst hjirby is dat de ynfrastruktuer (benammen de far-
wetters) goed regele en yn oarder is.

REGIONALE EKONOMY EN UNDERWIIS

Regionale ekonomy en bedriuweterreinen

Fryslan buorket foarut nei in stife resesje. Dizze sitewaasje hat neist bedrigings, sa as 6fnimmende
bedriuwichheid en tanimmende wurkleazens, ek kdnsen om te kommen ta in duorsumer ekonomy.
Ekonomyske groei is foar de ChristenUnie lykwols gjin doel op himsels, mar in middel om de maatskip-
pij yn ‘e folle breedte te Gntwikkeljen. Ekonomy stiet yn tsjinst fan rjochtfeardigens, solidariteit, duorsu-
mens en minsklik wolwézen.

Fan alds is it midden- en lytsbedriuw (MLB/MKB) in wichtige drager fan de regionale ekonomy.

Sjoen it belang fan de wurkgelegenheid yn it MLB, binne der maatregels nedich om it Gndernimmerskip
te stimulearjen. Suksesfol (indernimmen moat net 6fremme, mar beleane wurde.

De regeldruk foar Gndernimmers moat dérom sa leech mooglik halden wurde. It itgongspunt by it om-
gean mei de Gndernimmers is dy fan in fertrouwensban.

De soarchekonomy groeit yn Fryslan. Dat kin men sjen oan it tanimmen fan it tal soarchplakken. Ek al
leverje in soad dérfan goede soarch, dochs is de ChristenUnie benaud foar eksessen.
In provinsjaal karmerk foar soachplakken kin dérom helpe de kwaliteit te garandearjen.

Bedriuweterreinen moatte in oantreklike utstrieling hawwe. Yn ‘e rin fan ‘e jierren is ferrommeljen
Gntstien, mei om’t der gjin of net folle kwaliteitseasken steld binne oan bedriuweterreinen.

De ChristenUnie wol dat de Provinsje en de gemeenten harren ynspanne om bedriuweterreinen te Gnt-
wikkeljen en dy’t in foarbyld binne foar it oare part fan Nederlan. Bedriuweterreinen moatte oansluting
krije op in netwurk fan gléstried.

Fryslan hat yn ferhalding in protte bedriuweterreinen op foarrie. De ChristenUnie is derop tsjin nije ter-
reinen oan te lizzen, mar soe folle mear ynsette wolle op it kwalitatyf goed werstrukturearjen fan beste-
ande terreinen. De Provinsje hat hjiryn rezjy en moat yn dy wichtige rol it ramt féststelle.

De ChristenUnie wol de folgjende maatregels:

. Der komt in flins om duorsume ynnovative aktiviteiten fan Gndernimmers te stimulearjen. Nei
in suksesfol resultaat wurdt de bydrage werom stoart yn it flins.

. De Provinsje set har yn gearwurking mei gemeenten yn om de bedriuweterreinen yn Fryslan
oantreklik te meitsjen en Gntwikkelet hjirfoar in tal kwaliteitseasken.

. Alde bedriuweterreinen moatte werstrukturearre wurde foardat der nije oanlein wurde kinne.

. De Provinse Fryslan stimulearret de oanlis fan in haadnetwurk fan gléstried; hjirop binne yn
elts gefal bedriuweterreinen oansluten.

. De Provinsje Gntwikkelet in karmerk foar soarchplakken.

Regionale ekonomy en Underwiis - vervolg

Underwiis

Ek yn Fryslan wurdt de ekonomy al mear in kennisekonomy. Dat freget om in oar soarte fan inderwiis.
Fryslan is op it goede paad mei de ferskate hegeskoallen en kennisynstituten. De ChristenUnie sjocht
de komst fan in universiteit yn Ljouwert as in wichtige stap om studinten de kans te jaan troch de wei
fan masters en promoasjes harren studzje fierder ut te djipjen (sjoch ramt). Wettertechnology en agri-
business binne spearpunten dy’t fuortsterke wurde moatte. Op dit méd binne yn Fryslan kennissintrums
Ontstien dy’t in dtstrieling hawwe oer de hiele wrald.

As gefolch fan de tanimmende fergrizing is it wichtich om 6fstudearre jonge minsken yn Fryslan per-
spektyf te bieden. It docht bliken dat it dreech is foar hba-minsken dy’t krekt 6fstudearre binne om yn
Fryslan wurk te finen. Der is in groeiend tal dat yn Ljouwert in berop dwaan moat op in sosjale utkea-
ring. De ChristenUnie fynt dat de jeften en talinten fan dizze jongerein net weibrocht wurde meie. Der
moat in Deltaplan komme om ek dizze jonge minsken oan Fryslan te binen.

Om’t der fanut it Ryk en Europa minder jild beskikber is foar it Noarden moatte der oare wegen fin
wurde om de ekonomy oan te jeien. Bondeljen fan kréften en gearwurking binne hjirby essinsjeel. Frys-
lan moat sjoen wurde as ien ekonomyske kearnzone. De ChristenUnie stipet it idee om in Untwikkelbe-
driuw Fryslan en in projektburo Ekonomy op te rjochtsjen. Dat Ontwikkelbedriuw moat him benammen
dwaande halde mei it stimulearjen fan ynnovative projekten dy’t oan de ynwenners fan Fryslan te’n
goede komme. It projektburo Ekonomy, festige yn Ljouwert, moat bydrage ta in yntegrale, Provinsje-
brede ekonomyske stimulearing.

De ChristenUnie wol de folgjende maatregels:

. Fryslan set him yn foar in sterke kennisekonomy; déryn is in wichtige rol weilein foar Universi-
teit KennisSintrum Fryslan (University Campus Fryslan).

. De Provinsje komt mei in Deltaplan om jonge hbd-minsken yn Fryslan perspektyf te jaan.

Ynternasjonaal

As Fryslan bedriuwen mei kwaliteit oanlike wol, dan hat Fryslan neist in goed imago ek goede kon-
takten nedich. It is in wichtige saak dat Fryslan him ynternasjonaal presintearret en him yn Europa op
‘e kaart set. Ynsette op it fuortsterkjen fan Fryslan as Europeeske regio is en bliuwt wichtich en moat
yntinsiver as op dit stuit plakfynt. It is wichtich dat ynternasjonale kontakten fanut de Provinsje, lyk as
Fryslan House yn New York en Riga, better oerbrocht wurde moat nei it brede publyk.

Universiteit KennisSintrum Fryslan (University Campus Fryslan) wurdt in ynternasjonaal ori€éntearre
universitér kennissintrum, opset as netwurkuniversiteit weryn kennisdielnimmers yn Fryslan Gnder-
syk, masteropliedingen en promoasjemooglikheden oanbiede om spearpunten (hotspots) hinne as
wettertechnology, meartaligens, leefberens, toerisme en duorsume enerzjy. Yn in masterkolleezje

kinne eksellinte hbl-studinten fia in breed fraachstjoerd akademysk program trochstreame nei uni-
versitére masteropliedingen. Universiteit KennisSintrum Fryslan (University Campus Fryslan) moat
yn tsien jier utgroeie ta in bloeiende ynternasjonale kennismienskip, Gnder it motto: ynvestearje yn
kennis is ynvestearje yn in duorsume takomst.

REKREAASJE EN TOERISME

De Provinsje hat in wichtige taak yn it fasilitearjen fan toerisme, benammen wetter- en kultuertoerisme.
Der wurdt al in protte op dit méd dien en de Provinsje moat yn dit spoar trochgean. It is wichtich dat
men hjirby each hat foar aktiviteiten dy’t op lange termyn effekt hawwe, en jin net blyn stoarje op koarte-
termyn-ympulsen.

len fan de meast ménske projekten dy’t de Iéste jierren Gtfierd binne, is it Fryske Marreprojekt. It haad-
doel fan dit projekt is om Fryslan oantrekliker te meitsjen as wettersportgebiet, wértroch de ekonomy
stimulearre wurdt. Dérnjonken moat dit projekt de leefberens en it festigingsklimaat yn Fryslan ferbet-
terje, nder mear troch in bettere trochstreaming fan it autoferkear en minder wachttiden foar brégen
en sluzen. Boppedat wurdt ek de natoer yn Fryslan fuortsterke. De foarste faze fan it Fryske Marrepro-
jekt is yntusken dien: in protte ferbetterrings binne in feit. De twadde faze is no oanbrutsen. Oant 2015
ta leit it aksint op it Gneinich farren, romtlike kwaliteit en it stimulearjen fan ekstra bestegings oan ‘e wal.
De ChristenUnie is waarm foarstanner fan it Fryske Marreprojekt en stiet derop dat utwurke plannen
utfierd wurde moatte, ek nei 2015.

De ChristenUnie wol de folgjende maatregelen:

. Der wurdt algeduerich ynvestearre yn in goed netwurk fan kuier- en fytsrites yn Fryslan.
. Der moatte mear toeristyske rltes bykomme, sa as kano-rites, tsjerkerltes en molerQtes.
. It Fryske Marreprojekt wurdt Gnfermindere utfierd.

SOSJAAL BELIED EN WOLWEZEN

Sosjaal belied en wolwézen is yn begjinsel gjin provinsjale taak. Troch de jierren hinne hat de Provinsje
lykwols in protte ferantwurdlikheid op dit méd op har nommen en hat dérfoar ek middels fan it Ryk kri-
gen. Maatskiplike organisaaasjes waarden troch de Provinsje subsidiearre. Ek hat de Provinsje oan in
tal fan organisaasjes in stipefunksje takend om in diel fan it provinsjaal belied ut te fieren. De |éste jier-
ren binne subsydzjes foar maatskiplike organisaasjes en stipefunksjes ombige nei projektsubsydzjes
op gran fan projektplannen. Dérfoar hat men it Sosjaal Ynvestearrings Flns yn it libben roppen. De
ChristenUnie koe dér goed fierder mei.

Yn it Profyl Provinsje wurde lykwols sosjaal belied en wolwézen net mear as provinsjale taken be-
neamd. It regearakkoart fan VVD en CDA fan oktober 2010 jout ek dudlik in oare rjochting oan foar de
Provinsje. Dat set de ChristenUnie foar in drege kar. Utgongspunt is foar us: gjin jild, gjin taak.
Maatskiplike organisaasjes hawwe ta doel it Gnderstypjen fan groepen minsken dy’t harren net sa goed
réde kinne. Mar yn gefal fan in kald sanearjen fan de middels foar stipefunksjes en maatskiplike orga-
nisaasjes sil dit ta in manske ferskraling liede kinne, om’t gemeenten net steane te trappeljen om taken
op it méd fan wolwézen en sosjaal belied fan de Provinsje oer te nimmen. As dit Gnderstypjen weifalt,
driget in maatskippij te Gntstean dy’t allinnich ynrjochte is op minsken dy’t sterk binne en harrensels
réde kinne. As ChristenUnie wolle wy der mei klam op wize dat wy each hawwe foar dyjingen dy‘t dat
net op eigen kréft kinne.

Besunigings en de takediskusje twinge de Provinsje ta it meitsjen fan in dudlike kar. Ek de ChristenUnie
wol op dit méd kleare wyn skinke en Ut hiel lear snije, sadat helder is wat de Provinsje al as net dwaan
moat. Twa utgongspunten binne hjiryn foar de ChristenUnie wichtich:

. Gjin kald sanearjen, mar de taken stadichwei oerdrage oan gemeenten.

. Netwerken moatte yn stan halden wurde.

Om foar te kommen dat maatskiplike organisaasjes yn grutte problemen fersyld reitsje, wol de Chris-
tenUnie maatskiplike organisaasjes dy’t hjoed de dei noch stipe wurde fan provinsjaal jild in Utkearing
meijaan foar ien kear dus fan tydlike aard. Hjirmei kin stadichwei de oergong nei de gemeenten makke
wurde. In protte wurk fan maatskiplike organisaasjes slut goed oan by de gemeentlike taken yn it ramt
fan de Wet Maatskiplik Understypjen (WMU/WMO). Mei help fan it model Kodperaasje Fryslan, werby
gemeenten en Provinsje mei elkoar 6fprate hoe’t taken utfierd wurde, kin dizze oergong fan ‘e maat-
skiplike organisaasjes nei de gemeenten fierder utwurke wurde.

Benammen de stipefunkjes hawwe yn it ferline in netwurk opboud. Dit hat as doel gemeentlik belied
opinoar of te stimmen. Ek wurdt der praat fan bondeling fan kennis, bygelyks yn de ferskate Ynfor-
maasje Kennis Punten. Foar de ChristenUnie is it saak, dat dizze netwurken en kennis net weislepe
wurde. Om dit foar te kommen sjocht de ChristenUnie ek in taak foar de Provinsje.

De Provinsje hat in taak yn it tsjingean fan diskriminaasje. Oanfoljend op de gemeentlike taak fan it
behanneljen fan klachten en registraasje is de Provinsje (mei)ferantwurdlik foar previnsje, foarljochting
en advys. Hja ferlient hjirfoar in substansjele subsydzje oan antidiskriminaasjeburo Timba, dat dizze
taak utfiert. De ChristenUnie wol Timba ek yn ‘e takomst ut provinsjale middels stypjen bliuwe troch in
budzjetsubsydzje. Ek foar it bekostigjen fan de oerkoepeljende belange-organisaasje Zorgbelang wol
de ChristenUnie in utsGndering meitsje. Zorgbelang behertiget fanut in Gnofhinklike posysje de belan-
gen fan soarchfregers by Gnder oaren gemeenten en soarchynstellings. It Ryk besjocht dit nammers
ek as in provinsjale taak, mar leveret dérby gjin budzjet.

Sosjaal belied en wolwézen - vervolg

De ChristenUnie pleitet foar de folgjende maatregels:

. Oant no ta troch de Provinsje subsidiearre maatskiplike organisaasjes krije in breidsskat mei
foar in stadige oergong nei de gemeenten.

. De oerdracht fan sosjaal belied en wolwézen nei gemeenten wurdt yn Kodperaasje Fryslan
fierder Utwurke.

. De Provinsje stiet der noed foar dat sosjale en kennisnetwurken yn stan bliuwe en opdiene-
kennis bewarre bliuwt.

. De Provinsje stipet it wurk fan Zorgbelang en Timba mei budzjetsubsydzjes.

De ChristenUnie fynt it tige wichtich om it each te halden op de Millenniumdoelen. Dérom ek dit folgj-
ende punt:

. De Provinsje set har yn it ramt fan har taakgebiet yn foar it beheljen fan ‘e millenniumdoelen.
Dérby kin gearwurke wurde mei oare oerheden.

SPORT

De ChristenUnie fynt it wichtich dat it sporten foar elkenien mooglik is. De Fryske sporten, lykas keat-
sen en fierljeppen, fertsjinje as kultureel erfgoed spesjale omtinken fan ‘e Provinsje. De ChristenUnie
wol de breedtesport stimulearje en sjocht hjiryn in wichtige taak weilein foar Sport Fryslan. Foar profes-
jonele sport wol de ChristenUnie gjin provinsjale publike middels ynsette.

De 6frGne jierren wie der in sport-tender foar grutskalige sportaktiviteiten. Sjoen de needsaak om te
besunigjen sil dizze tender yn ‘e takomst lytser wurde moatte en him primér ynsette moatte op spor-
teveneminten dy’t de Fryske sporten oanbelangje.

Reedridersbaan Thialf yn It Hearrenfean is wraldferneamd. Net allinnich fanwege it iis, mar ek Ut reden
fan it entUsjaste, en it wakker yn ‘e skroeven wézen fan it Fryske publiek. Der moat foars yn Thialf
ynvestearre wurde, sadat der yn ‘e takomst yn Thialf grutte ynternasjonale hurdriderijen halden wurde
kinne. De ChristenUnie stjoert hjirby oan op in yngeande renovaasje fan it hjoeddeistich iisstadion. Soe
der al keazen wurde foar nijbou op in lokaasje deun by it fuotbalstadion Abe Lenstra (Noordplot), dan
wol de ChristenUnie de provinsjale bydrage maksimearje op it bedrach dat foar renovaasje frijmakke
wurdt. Oanfoljende middels sille yn dat gefal fan merkpartijen komme moatte. De ChristenUnie is nam-
mers fan miening dat yn it foarste plak it Ryk en de KNSB in wichtige finansjele rol yn dit hiele ferhaal
hawwe.

De ChristenUnie is tige 6fhaldend tsjinoer it halden fan it WK-fuotbaljen yn it Abe Lenstra Stadion. Om
dit fuortbaljen yn It Hearrenfean halde te kinnen is in protte (belésting)jild nedich, en dat wylst krekt no
alle oerheidslagen besunigje moatte. De ChristenUnie sjocht foar de Provinsje gjin finansjele taak of rol
as oanjeier rinom it WK-fuotbaljen.

De ChristenUnie stelt de folgjende maatregels foar:

. De sport-tender wérut sportaktiviteiten bekostige wurde kinne, wurdt beheind ta Fryske sporten.

. De provinsjale bydrage oan in mooglike fernijing fan Thialf is maksimaal de bydrage oan de
renovaasje fan it iisstadion.

. De Provinsje nimt gjin finansjele taak of -oanjeiersrol op har foar it ynheljen fan it WK-fuortbal;

en yn 2018 yn Nederlan.

KULTUER EN TAAL

De kulturele sintra steane Gnder grutte finansjele druk. Dértroch driget ferskraling fan it kultueroanbod.
De ChristenUnie fynt it behalden fan in goede regionale sprieding fan kultueroanbod tige wichtich.
Teffens moat it kulturele oanbod tagonklik wéze foar in breed publyk. De rol fan ‘e Provinsje is hjiryn
oerkoepeljend en tasichthaldend.

De ChristenUnie is foarstanner fan in provinsjale stimulearingsregeling foar monumintale en byldbepa-
lende gebouwen. Betingst hjirby is dat by werbestimming fan de gebouwen rekken halden wurde moat
mei de oarspronklike bestimming fan it gebou.

Yn it bysGnder freget de ChristenUnie omtinken foar oargels dy’t monumintaal en/of fan grutte wearde
binne. By werbestimming of sloop fan in tsjerke moat besocht wurde in geskikte romte te finen wer’t in
monumintaal oargel in plak krije kin, sadat it brikt wurde kin foar konserten. Bygelyks yn it Provinsjeh(s
of yn oare oerheidsgebouwen.

Ta it stimulearjen fan it belibjen fan ‘e kultuer Gntwikkelet de Provinsje de ‘Fan Fryslan pas’. Dizze
pas soarget derfoar dat minsken tsjin in foardielpriis gebrik meitsje kinne fan ferskate kulturele en
toeristyske foarsjennings en is beskikber foar eigen ynwenners en toeristen. De pas jout mei koarting
tagong ta it iepenbier ferfier en kulturele en toeristyske foarsjennings yn Fryslan, lykas bygelyks musea,
de Fryske stroomtrein, preamfarren en toanielfoarstellings fan Tryater.

Fryslan docht mei yn ‘e kriich nei de beneaming ta Kulturele Haadstéd fan Europa yn 2018. Utgong-
spunt foar de ChristenUnie is, dat der ynvestearre wurdt yn minsken en lokale teaters, mar net yn
djoere gebouwen. It is essinsjeel om de eigen minsken Ut Us provinsje te bellken by de plannen, sadat
de kréative ekonomy fuortsterke wurdt en ynvestearrings net allinnich oan in lytse groep keunstleaf-
hawwers te’n goede komme, mar oan alle ynwenners fan ‘e doarpen en stéden.

De ChristenUnie stelt de folgjende maatregels foar:

. Der komt in stimulearingsregeling foar monumintale en byldbepalende gebouwen.

. Monumintale oargels en oargels fan grutte wearde yn Fryslan fertsjinje mei sloop fan in tsjerke
by werbestimming in goed alternatyf plak, sa as bygelyks yn in iepenbier monumintaal gebou.

Fryske taal

It taalGnderwiis yn Fryslan stiet stevich yn ‘e stegers. De ChristenUnie fynt dat wichtich, mar
is gjin foarstanner fan in ferplicht Utwreidzjen fan it Fryske taalGnderwiis. Troch aardige aksjes
(Praat mar Frysk) wurdt it gebr0k fan it Frysk op in positive wize stimulearre. De ChristenUnie
wol dér oanhaldend yn ynvestearje. Dat jildt ek foar de Trijetalige skoallen.

De Provinsje set har ek yn foar it behald fan streektalen, lykas it Bildts en it Stellingwarfs. De
ChristenUnie wol hjir ek it Stedfrysk fan de ferskate stéden by belUke. Hjirfoar wurdt in fins
ynsteld mei dudlike, heldere kriteria.

De ChristenUnie wol de folgjende maatregels:
. Aksjes om it gebrik fan it Frysk te befoarderjen wurde fuortset.
. Der komt in fGns foar it befoarderjen fan minderheidstalen.

JEUGDSOARCH

Wa’t de jeugd hat, hat de takomst. Dérom fertsjinnet de jeugd(soarch) alle omtinken. De soarch foar
Us jeugd is yn ‘e eagen fan ‘e ChristenUnie alderearst de ferantwurdlikheid fan de alders. Hjirfoar is
in feilich en sn opgroeiklimaat nedich. Wannear’t dat Gntbrekt, dan moat de oerheit har ferantwurdlik
witte om derfoar te soargjen dat der foar dizze bern genéch fasiliteiten binne, wértroch har feiligens
garandearre wurdt.

De ChristenUnie is der fan oertsjlge dat de jeugd beskerme wurde moat, as it om oermijittich alkohol-
en drugsgebrdk giet. Wy binne dérom tige bliid mei it sluten konvenant fan alle 36 Fryske gemeenten
en de Provinsje Fryslan. It meiinoar realisearjen fan de ambysjes nderstypje wy mei hert en siel.

Mei in pear jier moat Jeugdsoarch Gnderbrocht wurde by de gemeenten. Oant dat momint moat de
Provinsje ynstean foar goede Jeugdsoarch sinder wachtlisten. Salang Jeugdsoarch noch (nder de
ferantwurdlikens fan de Provinsje falt, freget dit om in fisionére, ynhaldlike rezjy en net allinnich mar om
it streamlynjen fan prosessen. Benammen de beliedsterreinen inderwiis, feiligens en folkssnens en
soarch moatte Gnderling en yn oerlis mei de lokale oerheden 6fstimd wurde, sadat de soarch foar us
jongerein in sukses wéze kin. Hjiryn is ek romte foar identiteitsblne jeugdsoarch.

In middel dat yn ‘e Jeugdsoarch goed tapast wurde kin, is de Eigen Kréftkonferinsje (Eigen Krachtcon-
ferentie). Sa’'n konferinsje jout minsken de mooglikheid om sels, mei famylje, freonen en oare beken-
den in eigen plan te meitsjen foar in oplossing of foar help. De kréft foar dat plan komt fanut de famylje
en it netwurk déromhinne. De uttochte plannen binne liedend foar de helpferliening. De ChristenUnie
fynt dat dizze konferinsjes sa folle as mooglik tapast wurde moatte. Dit type konferinsje wurket previn-
tyf, giet Ut fan de eigen kréft fan ‘e minsken en soe foarkomme kinne dat der in berop dien wurde moat
op in djoerdere foarm fan soarch.

De opfang fan jongerein yn Campus Wyldemerk yn Harich hat yn de 6frGne jierren in positive Utwurking
han. Hjirtroch waard Gnder oaren de trochstreaming nei jeugdsoarch foarkommen.

De ferantwurlikens foar it beslut oer it al as net trochgean fan Wyldemerk leit yn De Haach. Komt der
fanut De Haach grien ljocht, dan wol de ChristenUnie mei de noardlike Provinsjes besjen of dizze
Campus in goed middel is om skoalutfal foar te kommen. As it giet om de finansjele middels, is de
ChristenUnie fan miening dat de Wyldemerk yn it foarste plak in Gnderwiisprojekt is en dérom ut dy pot
betelle wurde moat.

De ChristenUnie hat de folgjende stanpunten:

. De Provinsje moat romte litte foar identiteitsbdne jeugdsoarch.
. It middel fan de Eigen Kréftkonferinsje (‘Eigen Krachtconferentie’) wurdt sa folle as mooglijk
yn de Jeugdsoarch ynset
. De Campus Wyldemerk wurdt fuortset, mar wol mei deugdlike finansiering en yn noardlik fer-
ban.
h L L 5)5)

KANDIDATENLIST 2011

1.
2.
3.
4,
5.
6.
7.
8.
9.
1

Piet Adema, Drachten

Anja Haga, Leeuwarden

Ynze de Boer, Balk

Wiebo de Vries, Donkerbroek
Jacob Halma, Drachten

Sjoeke Dantuma, Damwoude
Eise van der Sluis, Buitenpost
Reitze Douma, Drachten
Tienke Stellingwerf, Buitenpost
0. Ina Geertsema, Heerenveen

ChristenUnie

11.
12.
13.
14.
15.
16.
17.
18.
19.
20.
21.

Pieter Tamsma, Ferwert

Jan Rozema, Drachten

Harm de Jong, Drachten
Pieter van der Zwan, Drachten
Arco van Daalen, Leeuwarden
Margreet van der Molen, Westergeest|
Marga Chukwuemeka, Harlingen
Douwe van Oosten, Buitenpost
Lieuwe van der Pol, Sneek

Jan Jarig van der Tol, Blije

Sicco Boorsma, Dokkum

2.




ChristenUnie

Fryslan

Foar mear ynformaasje
www.fryslan.christenunie.nl

Folgje ChristenUnie Fryslan op Twitter, facebook, hyves
en noch mear:

www.geloofinfryslan.nl

Bezoekadres: Provinciehuis
Snekertrekweg 1, Spoorzicht kamer 123
Postadres: Statenfractie ChristenUnie Fryslan
Postbus 20120, 8900 HM Leeuwarden
E-mail: campagne@fryslan.christenunie.nl




